
TÍÐINDI

Kann blíva 
dýrt hjá 
privat­
persónum

Vandin er, at somu pláturnar eisini eru í 
sethúsum. Tað kann gerast sera dýrt hjá 
privatpersónum at taka klædningin av 
og skifta allar pláturnar, um neyðugt, 
sigur Andrass Róin, stjóri í Bústøðum.

Danjal av Rana

Bústaðir hava eisini rent seg 
í trupulleikan við óbrúkiligu 
MGO-plátunum. Tað er í 
vardu bústøðunum á Heyga
vegi í Klaksvík.

- Pláturnar vóru nýttar í 
modulunum, sum vit fingu 
frá ScandiByg. Tá vit fingu 
at vita, at MGO-pláturnar 
vóru nýttar í modulunum, 
tóku vit beinanvegin avgerð 
um at skifta tær út, sigur 
Andrass Róin, stjóri í Bústøð
um. Partur av arbeiðinum 
bleiv gjørdur í fjør og ein 
partur í ár.

Hann sigur, at í fyrsta um
fari hevur Bústaðir goldið 
fyri umvælingina, men er í 
samráðingum við ScandiByg 
um at átaka sær ein part av 
kostnaðinum.

Andrass Róin sigur, at 
MGO-pláturnar úr Kina 
høvdu fingið ES-góðkenning, 
men burdu eftir øllum at 
døma ikki fingið tær.

- Hetta hevur ført til eitt 

risastórt sakarmál í Dan
mark, har talan er um heilt 
stórar peningaupphæddir. 
Nógvir almennir bygningar 
og stovnar í Danmark hava 
nýtt hesar pláturnar sein
astu árini, greiðir hann frá.

Íbúðirnar á Heygavegi eru 
ætlaðar ungum fólkum við 
serligum tørvi. Talan er um 
átta íbúðir, sum eru 45 fer
metrar til støddar.

Andrass Róin væntar, at 
pláturnar eisini hava verið 
nýttar í Føroyum.

- Eg kann ikki siga tað við 
vissu, men tað skal undra 
meg, um pláturnar ikki eisini 
eru nýttar í Føroyum, tí tær 
vóru nógv brúktar í Dan
mark, sigur hann, og óttast, 
at privatpersónar eisini hava 
brúkt pláturnar.

- Privatpersónar kunnu 
koma í eina sera keðiliga 
støðu, um teir verða noyddir 
at taka klædningin av og 
skifta pláturnar, sigur hann.

bíða, at gera umvælingarnar 
beinanvegin og heldur átaka 
okkum ein part av kostnaðin
um, sigur Jón Sólsker.

Finna peningin í 
verandi játtan
Hann sigur, at Landsverk tí 
hevur gjørt eina avtalu við ar
beiðstakaran, J&K Petersen, og 
veitaran av plátunum, um at 
Landsverk skal rinda ein trið
ing av kostnaðinum fyri um
vælingina, meðan arbeiðstak
arin og veitarin rinda restina. 

Hetta er sama mannagongd, 
sum er nýtt í grannalondun
um.

- Tær tríggjar milliónir 
heintað vit av kontuni fyri 
byggivirksemi, so tað verður 
ikki neyðugt at biðja um eyka
játtan til hetta, sigur Jón Sól
sker.

Kostnaðurin av sambýlin
um Eystan Heyg fer tí tilsam
ans at tátta í 20 milliónir krón
ur.

Upprunaliga skuldi sam
býlið byggjast sum bústaður 

til tey mongu, sum vóru liðugt 
viðgjørd, men kortini máttu 
búgva á psykiatriska deplin
um, tí eingin hóskandi bústað
ur var til teirra. Men av tí, at 
tað ikki kundi skrivast í lógina, 
at ein ávísur bólkur skuldi 
hava framíhjárætt til sambýlið, 
bleiv avgerðin um, hvør skuldi 
búgva har, løgd í hendurnar á 
eini visitatiónsnevnd. Úrslitið 
var, at sjey av teimum 15 fingu 
pláss í sambýlinum Eystan 
Heyg.

BYGGIFEILUR 
KOSTAR NÍGGJU 
MILLIÓNIR


